
ఉద్భటారాధ్యచరిత్రము











	చ.	
పర్వతరాజధైర్యుఁ డఘపర్వతపర్వతవైరి సత్ప్రభా

పార్వణశర్వరీశ్వరుఁ డపారకృపావరతంత్రబుద్ధి సౌ

పర్వణధేనురత్నతరుభంగదదానగుణాఢ్యుఁ డుర్వరా

పార్వతియైన పార్వతికి భర్త దగు(న్) మలికార్జునుం డిలన్.

	క.	
ఆగమవిద్యాత్మిక యగు,

నాగమకు న్నాథుఁ డగుచు నానావిధస

ద్భోగమహేంద్రుఁడు పుట్టు సు

రాగమహాధైర్యుఁ డార్యుఁడై పతి దానున్.

	క.	
ఆదంపతులకు గలిగెడు

భూజనమందారశాఖి పురహరపూజా

భ్రాజిష్ణుఁడు పుణ్యఫల

శ్రీజన్మస్థలము చంద్రశేఖరుఁ డెలమిన్.

	మ.	
గంగామౌళిపదాబ్జభృంగము మరుత్కంజేక్షణావర్తులో

త్తుంగస్నిగ్ధపయోధరద్వయతటీదోర్మూలవాటీమచ

ర్చాంగీకారసమర్హకీర్తినిధి శైవారాధ్యముఖ్యుండు వే

దాంగార్ధాత్ముఁడు చంద్రశేఖరుఁడు భవ్యప్రాభవుం డుర్వరన్.



	 332







	సీ.	
కువలయోల్లాసంబుఁ గూర్పుట శశియయ్యు

        దోషాకరత్వంబు దొడుకఁ డెచట

విపులవాగ్వృత్తి దర్వీకరేశ్వరుఁ డయ్య

        జిహ్మసంచారంబు సేయఁ డెచట

కమలావివర్ధనోత్కంఠసూర్యుం డయ్యు

        రాజదూరస్థితిఁ గ్రాలఁ డెచట

దివ్యభోగస్ఫూర్తి దేవతావిభుఁ డయ్యు

        గోత్రవిభేదంబు (గూర్చఁ డెచట)

		 ఈ పేజీలో చివరి మార్పు 30 అక్టోబరు 2020న 22:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

